
REPUBLIKA E SHQIPËRISË
AGJENCIA PËR MBËSHTETJEN E SHOQËRISË CIVILE



	Paketa e ndihmes sociale/ekonomike
Ndihma ekonomike është një pagesë në para që u jepet familjeve/individëve të cilët nuk mund të sigurojnë plotësimin e nevojave bazë jetike. Ndihma ekonomike e plotë iu jepet familjeve në nevojë që nuk kanë asnjë lloj të ardhure, ndërsa ndihma ekonomike e pjesshme iu jepet familjeve të cilat përfitojnë të ardhura të pamjaftueshme nga burime të tjera (toka, pensionet etj).
 Roli i Njësive të Qeverisjes Vendore në ofrimin e shërbimeve shoqërore
Njësitë e qeverisjes vendore ndihmojnë grupet në nevojë nëpërmjet shpërndarjes së burimeve ekonomike që kanë në dispozicion; 
Shërbimet shoqërore që ofron bashkia janë në formën e ndihmës ekonomike për shtresat në nevojë, shërbime të përkujdesit social, rezidencial dhe komunitar; 
Bashkia harton sistemin e integruar të ndërhyrjeve për shërbimet sociale;
Shërbimi social në Bashki koordinon administrimin e të gjitha burimeve duke iu përgjigjur kërkesave sociale. 

Kategoritë e subjekteve që përfitojnë nga ndihma ekonomike janë:

a. Familjet pa të ardhura ose me të ardhura të pamjaftueshme;
b. Jetimët mbi 25 vjeç, të papunë, të cilët nuk janë në institucione ose nën kujdestari;
c. Prindërit me më shumë se dy fëmijë të lindur njëherësh, që u përkasin familjeve në nevojë;
d. Viktimat e trafikimit, pas daljes nga institucionet e përkujdesjes shoqërore deri në çastin e punësimit të tyre;
	e. Viktimat e dhunës në marrëdhëniet familjare, për periudhën e vlefshmërisë së urdhrit të mbrojtjes ose të urdhrit të menjëhershëm të mbrojtjes;
f. Fëmijë të vendosur në shërbimin e kujdestarisë.
Ku dhe kur aplikohet për ndihmë ekonomike?
· Për përfitimin e ndihmës ekonomike aplikohet pranë njësisë vendore të vendbanimit;
Për të përfituar ndihmë ekonomike, kryefamiljari, së bashku me bashkëshorten, nga data 1-10 të çdo muaji paraqiten pranë administratorit shoqëror të seksioneve të ndihmës dhe shërbimeve shoqërore në bashki/njësitë për të aplikuar për ndihmë ekonomike.  

· Administratori shoqëror, në prani të kryefamiljarit, bashkëshortes apo individëve plotëson në sistem aplikimin për ndihmë ekonomike të cilët përmbledhin informacionin për demografinë e familjes, arsimin dhe punësimin, llojin e banesës, pasuritë familjare, të ardhurat nga programet e mbrojtjes shoqërore dhe të ardhura të tjera.
· Lista e familjeve aplikante verifikohet automatikisht nga sistemi elektronik dhe vendimi merret brenda muajit nga Drejtoria Rajonale e Shërbimit Social Shtetëror nëpërmjet formulës së pikëzimit.

a. Familjet të cilat janë refuzuar se nuk kanë marrë pikët e mjaftueshme kanë të drejtën e riaplikimit në muajt pasardhës dhe gjithashtu ruajnë të drejtën e ankimimit në lidhje me vendimin e marrë;
b. Ankimi bëhet me shkrim brenda 10 ditëve, fillimisht pranë njësisë vendore e cila është e detyruar të kthejë përgjigje brenda 7 ditëve nga marrja e ankesës;
c. Qytetari ka të drejtë të ankohet brenda 10 ditëve te Drejtoria e Shërbimit Social Shtetëror  e cila gjithashtu njofton me shkrim qytetarin dhe njësinë e qeverisjes vendore brenda 10 ditëve të punës;
d. Qytetari gjithashtu mund të ngrejë padi në gjykatë, referuar ligjit nr. 49/2012 “Për organizimin dhe funksionimin e gjykatave administrative dhe gjykimin e mosmarrëveshjeve administrative;
e. Së fundmi, mund ti drejtohet me një ankesë, kërkesë dhe njoftim Institucionit të Avokatit të popullit. 


	· Cfarë është pagesa e aftësisë së kufizuar?
Pagesa e aftësisë së kufizuar është një pagesë mujore që u jepet personave me aftësi të kufizuar me qëllim mbështetjen dhe përmirësimin e cilësisë së tyre të jetesës.

· Njësitë e qeverisjes vendore ndihmojnë grupet në nevojë nëpërmjet shpërndarjes së burimeve ekonomike që kanë në dispozicion. 
· Shërbimet shoqërore që ofron bashkia janë në formën e ndihmës ekonomike për shtresat në nevojë, shërbime të përkujdesit social, rezidencial dhe komunitar. 
· Bashkia harton sistemin e integruar të ndërhyrjeve për shërbimet sociale.
· Shërbimi social në Bashki koordinon administrimin e të gjitha burimeve duke iu përgjigjur kërkesave sociale.

a) personat paraplegjikë dhe tetraplegjikë, të cilët deklarohen me vendim të Komisionit Mjekësor të Caktimit të Aftësisë për Punë se janë bërë të tillë, pavarësisht nga shkaku dhe mosha; 
b) personat me aftësi të kufizuar, të cilët deklarohen të paaftë për punë me vendim të Komisionit Mjekësor të Caktimit të Aftësisë për Punë, si dhe personat e paaftë për punë, sipas Komisionit Mjekësor të Caktimit të Aftësisë për Punë, të cilët nuk plotësojnë kushtet ligjore për përfitim të pensionit të invaliditetit të punës sipas ligjit të sigurimeve shoqërore në Republikën e Shqipërisë; 
c) personat me aftësi të kufizuar, të deklaruar të tillë me vendim të Komisionit Shumëdisiplinor të Vlerësimit të Aftësisë së Kufizuar; ç) personat, të cilët janë deklaruar invalidë pune me vendim të 
	
Komisionit Mjekësor të Caktimit të Aftësisë për Punë, që përfitojnë pension invaliditeti dhe shtesë mujore mbi të, sipas Statusit të Invalidit të Punës.

· Çertifikata e gjendjes familjare;
· Çertifikata personale me fotografi ose kopje e letër njoftimit;
· Vendimin e mëparshëm të KMCAP-it, i cili vërteton shkallën e aftësisë së kufizuar të personit;
· Fletëdrejtimin për në KMCAP, kur personi paraqitet për herë të parë; 
· Epikrizën përcjellëse, sa herë që ri-paraqitet.                
[image: Rezultate imazhesh pÃ«r application procedures images animation]Procedura e aplikimit
· Së pari, qytetarët duhet të paraqesin dokumentacionin e kërkuar në seksionet e ndihmës dhe të përkujdesjes shoqërore të bashkisë;
· Ky seksion dërgon me proces-verbal pranë mjekut të Drejtorisë Rajonale të Shërbimit Social Shtetëror, listën e personave, që do të paraqiten apo ri-paraqiten pranë KMCAP-it së bashku me dokumentacionin përkatës; 
· Mjeku verifikon nëse dosjet janë të plotësuara me dokumentacionin përkatës dhe i dërgon në KMCAP; 
· Drejtoritë Rajonale të Sigurimeve Shoqërore, në përfundim të vlerësimit, dërgojnë listat e personave të deklaruar invalidë pune tek Drejtoritë Rajonale të Shërbimit Social Shtetëror, si dhe një kopje të vendimit të KMCAP për çdo person. 
· Invalidët e punës, duhet të paraqesin pranë Njesisë së Qeverisjes Vendore, ku ata kanë vendbanimin, Vërtetimin Tip të leshuar nga Drejtoria Rajonale e Sigurimeve Shoqërore.

f. Së pari, mund të ankoheni me shkrim brenda 10 ditëve nga marrja e njoftimit pranë Drejtorisë Rajonale të Shërbimit Social Shtetëror;
g. Së dyti, qytetari ka të drejtën e ankimit pranë Drejtorisë së Përgjithshme të Shërbimit Social Shtetëror brenda 10 ditëve nga data e marrjes së përgjigjes nga Drejtoria Rajonale e Shërbimit Social Shtetëror;
h. Gjithashtu mund të ankoheni pranë Gjykatës Administrative në përputhje me dispozitat e ligjit në fuqi mbi gjykimin e mosmarrëveshjeve administrative;
i. Së fundmi, mund ti drejtoheni me një ankesë, kërkesë dhe njoftim Avokatit të Popullit. 

